
Annotatsiya: Oliy ta’lim muassasalarining innovatsion faoliyat natijalarini tijoratlashtirish 

bo’yicha ushbu maqolada fikr-mulohazalar berilgan, shuningdek, tijoratlashtirish borasidagi 

muammolar tahlil qilinib, ularni hal etishga oid kerakli xulosa va takliflar berilgan. 

Kalit so’zlar: oliy ta’im, innovatsiya, innovatsion faoliyat, tijoratlashtirish. 

 

Mamlakatimizda ilmiy va ilmiy-texnikaviy faoliyatni amalga oshirish, ilmiy-texnikaviy va innovatsion 

rivojlanishni ta’minlash uchun qulay shart-sharoitlarni yaratishda mavjud moliyaviy va moddiy 

resurslardan samarali foydalanishni ta’minlash bo‘yicha keng ko‘lamli ishlar olib borilmoqda.  

Xususan, 2014-2018 yillarda O‘zbekiston Respublikasi Davlat budjeti mablag‘laridan ilmiy-amaliy va 

innovatsion loyihalar hamda ishlanmalarni moliyalashtirish uchun qariyb 800 milliard so‘m ajratilib, 

ularning natijalariga ko‘ra ilmiy-tadqiqot va oliy ta’lim muassasalari tomonidan 700 dan ortiq ixtiro 

patentlashtirildi.  

Shu bilan birga, iqtisodiyotning jadal rivojlanishi mamlakat ilmiy-tadqiqot va oliy ta’lim 

muassasalarining ilmiy va ilmiytexnikaviy faoliyati natijalarini tijoratlashtirishda mavjud salohiyatdan 

yanada to‘liq foydalanish zaruratini taqozo etmoqda2 .  

O‘zbekiston Respublikasi Prezidentining 2018 yil 14 iyuldagi “Ilmiy va ilmiy-texnikaviy faoliyat 

natijalarini tijoratlashtirish samaradorligini oshirish bo‘yicha qo‘shimcha chora-tadbirlar to‘g‘risida” 

PQ3855-sonli qarori bilan O‘zbekiston tarixida ilk bor davlat darajasida 43 ta tijoratlashtiriladigan 

ishlanmalar ro‘yxati Prezident qarori bilan tasdiqlanib, ishlanmalarni joriy etishga mas’ullar etib, 

davlat boshqaruvi organlari tasdiqlandi.  

Shuningdek, ushbu qaror bilan tasdiqlangan ishlanmalarni o‘z vaqtida tijoratlashtirmaganligi va 

sifatsiz tijoratlashtirganligi uchun ularni joriy etishga javob beradigan shaxslarga nisbatan ularning 

o‘rtacha oylik ish haqining o‘ttiz foizidan ortiq bo‘lmagan miqdorda jarima shaklida intizomiy jazo 

choralari qo‘llanilishi belgilab qo‘yildi.  

Hozirgi kunda biz olimlarimizning xalqaro ilmiy dasturlar va xalqaro ilmiy konsorsiumlarda ko‘proq 

ishtirok etishi, chiqish qilishi ustida ish olib bormoqdamiz. O‘zbekiston uchun fanning istiqbolli 

yo‘nalishlari bo‘yicha malakali kadrlarni tayyorlagan oliy ta’lim muassasalari va ilmiy-tadqiqot 

institutlarining kadrlar zahirasini yaratgan holda, tadqiqot va ishlanmalarni o‘tkazish jarayonini 

integratsiyalashda ilmiy-tadqiqot markazlarini joriy etish masalasini ishlab chiqyapmiz.  

Oliy o‘quv yurtlarining istiqbolli ilmiy tadqiqot yo‘nalishlarini rivojlantirish maqsadida strategik-

akademik bo‘linmalar, shuningdek, ilm-fan va ishlab chiqarish o‘rtasida bog‘lovchi bo‘g‘inlarni 

yaratish maqsadida kichik innovatsiyaviy korxonalar tashkil etmoqdamiz. Birinchi navbatda, suv va 

suvdan foydalanish, energetika, inson va insonning hayotiy faoliyat yuritishida uning xavfsizligi 

muammolarini hal etish, nano va biomateriallar, ularni qayta ishlash texnologiyalari, qishloq xo‘jaligi 

bilan bog‘liq tadqiqotlar yurtimiz ilm-fanidagi istiqbolli yo‘nalishlardandir. O‘zbek ilm-fani azaldan 

 
1 Osiyo xalqaro universiteti 
2 O‘zbekiston Respublikasi Prezidentining 2018 yil 14 iyuldagi “Ilmiy va ilmiy-texnikaviy faoliyat natijalarini 

tijoratlashtirish samaradorligini oshirish bo‘yicha qo‘shimcha chora-tadbirlarto‘g‘risida” PQ-3855-sonli qarori.  

fizika, matematika, kimyo kabi aniq fanlar bo‘yicha kuchli bo‘lib kelgan. Shu bois, bu sohalardagi 

tadqiqotlarni muntazam ravishda qo‘llab-quvvatlash zarur3.  

Dunyo tajribasida innovatsiyalarni mustaqil ravishda tijoratlashtirishda, u injiniring xizmatlari va 

lizingni o‘z ichiga olmaydi va ma’lum davr uchun olinadigan foyda 2.1-formula yordamida 

hisoblanadi4:  

PT1 = tn∑
tk Vt ∙ ∆Pt ∙ Kdt      (1)  

Bu yerda PT1 – T davrida o‘z innovatsion mahsulot va xizmatlarni tijoratlashtirishdan olish mumkin 

bo‘lgan foyda miqdori, pul birligida;  

Vt – tyilida innovatsion mahsulot yoki xizmatlarni sotish hajmi, dona;  

∆Pt – t-yilda innovatsion mahsulot yoki xizmat birligini sotishdan olishni rejalashtirilgan foyda 

miqdori, pul birligida; Kdt – t-yilda diskontlash koeffitsiyenti; tnva tk –T davrining mos ravishda 

dastlabki va oxirgi yillari.  

Huquqlar qisman topshirilganda yoki ular boshqa shaxsga to‘liq o‘tganda foydani hisoblashda 2.2-

formulani qo‘llash lozim57:  

PT2 = D ∙ tn∑
tk Vt ∙ ∆Pt ∙ Kdt        (2)  

bu yerda PT2- T davridagi kutilayotgan foydaning miqdori, u franchayzing, lizing, injiniring xizmatlari 

va boshqalarni o‘z ichiga olishi mumkin bo‘lgan litsenziyalar yoki patentlarni sotishdan olinadigan 

daromad hajmiga teng, pul birligida;  

D - patent yoki litsenziyani xaridorining foydasida mualliflik huquqi egasining ulushi, foiz.  

Agar PT1>PT2 bo‘lsa, tashkilot uchun ishlab chiqilgan innovatsiyani mustaqil ravishda qo‘llash 

samaraliroq bo‘ladi, agar PT1<PT2 innovatsiyalar patenti yoki litsenziyasini sotish afzal hisoblanadi.  

Yangiliklar odamlar tomonidan ishlab chiqiladi, ular, o‘z navbatida, iste’molchi sifatida ham ishtirok 

etadilar, shuning uchun ham tashkilotning inson kapitalini takomillashtirish, xodimlarni uning 

unumdorligi va raqobatbardoshligining asosiga aylantirish  juda muhimdir.  

Rejali  iqtisodiyotda mavjud bo‘lmagan innovatsiyalarni tijoratlashtirish muammosi bozor iqtisodiyoti 

sharoitida dolzarb bo‘lib ketmoqda. G‘arb mamlakatlari tajribasidan samarali foydalanish orqali 

innovatsiyalarni tijoratlashtirish jarayonlarini takomillashtirish va O‘zbekistonda innovatsion 

iqtisodiyotni shakllantirish mumkin .  

3-ilovani tahlili shuni ko‘rsatadiki, innovatsiyalarni tijoratlashtirish muayyan qiyinchiliklarga ega va 

ularni o‘zlashtirish ko‘p qirrali, xavf-xatarli va qimmat jarayondir, chunki innovatsiya ob’ekti sifatida 

intellektual mahsulot xizmat qiladi. Bu avvalambor innovatsiyalarni tijoratlashtirishni moliyaviy, 

tashkiliy, normativhuquqiy ta’minotiga taalluqlidir.  

Ilmiy-tadqiqot va tajriba-konstruktorlik ishlari natijalarini tijoratlashtirish bilan bog‘liq quyidagi 

munozarali masalalarni sanab o‘tish mumkin:  

➢ tijoratlashtirish ehtimoli yuqori bo‘lgan innovatsiyalarni markazlashtirilgan moliyalashtirish 

jarayonini boshqarish va mexanizmini yaratish;  

➢ innovatsion loyihalarga davlat ko‘magini qulay shakllarini ishlab chiqish va qo‘llash, bunda ular 

innovatsiyalar hayotiy siklining barcha bosqichlari va ijrochilar holatini aniqlashtiradi, shu 

jumladan davlat mablag‘larini o‘zlashtirayotgan davlat-xususiy va xususiy sherikchilikni ham;  

 
3 https://uzanalytics.com/jamiyat/4226/“Buyuk Kelajak” xalqaro nodavlat notijorat tashkiloti eksperti Yo‘lbarsxon 

Mansurov inson kapitali, ilmiy ishlanmalar va O‘zbekistonning barcha fuqarolari uchun mo‘ljallangan innovatsiyalar 

to‘g‘risida.  
4 Тихонов Н. А.Эффективность способов коммерциализации инноваций /Н.А.Тихонов// Управление  

экономическими системами- 2012-№ 4. -С. 104. 

➢ global innovatsion tizimga integratsiya qilish uchun innovatsion faoliyat sohasidagi qonunchilikni 

modernizatsiya qilish;  

➢ texnika va texnologiyalarni tijoratlashtirish bo‘yicha jahon ilg‘or tajribasidan oqilona foydalanish, 

shu jumladan ilmiy ishlab chiqarish birlashmalarini diversifikatsiyalash, ko‘p tarmoqli 

hamjamiyatlar va sherikchiliklarni shakllantirish, iqtisodiy klasterlarni yaratish va yangi mahsulot 

va xizmatlarni iste’mol qilishni rag‘batlantirish.  

Yuqoridagi muzokarali muammolar bizning ilm-fan jahon ilmiy hamjamiyatga integratsiyalashuvi 

sharoitida O‘zbekiston xususiyatlarini hisobga olgan holda ularni hal etishning samarali 

mexanizmlarini shakllantirish zarurligini taqozo etmoqda. Shuningdek, hozirgi holatni oqilona 

baholash juda muhimdir, chunki innovatsiyalar natijalarini tezda o‘zlashtirish imkoniyatlari milliy 

iqtisodiyotning innovatsiyalarga bo‘lgan ehtiyojlaridan oshib ketmoqda.  

O‘zbekistonda innovatsiyalarni tijoratlashtirishda moliyaviy va infratuzilmaviy ta’minlash uchun 

shart-sharoitlar yaratishda nafaqat ijobiy, balki salbiy xorijiy tajribani ham o‘rganish zarur, chunki 

oqibatlarni to‘g‘ri baholash va xato tashabbuslarni rad etish mablag‘larni bekorga sarflamaslik va 

muhim innovatsion afzalliklarni shakllantirish muddatini qisqartirishga imkon beradi, ayniqsa ayrim 

tadqiqot va texnologiyalarning turlari uchun.  

Innovatsiyalarni tijoratlashtirishning moliyaviy mexanizmlarini shakllantirish uchun yangi moliyaviy 

mablag‘lar manbalarni faol izlash va jalb qilish, shuningdek, kutilayotgan daromadlarni loyiha 

ishtirokchilari o‘rtasida hamda olingan mablag‘larni innovatsion loyihalar o‘rtasida samarali va 

o‘zaromanfaatli taqsimlash chizmasini yaratish talab etiladi.  

O‘zbekistonda loyihalarni tanlov asosida moliyalashtirishda eng ilg‘or investitsiyalash usuli 

hisoblangan shuningdek tadbirkorlik innovatsion tashabbusni qo‘llab-quvvatlashga qaratilgan venchur 

moliyalashtirishdan hozirgi vaqtda innovatsiyalarni tijoratlashtirishda keng qo‘llanilmaydi. Venchur 

fondlarning faoliyati uchun qulay infratuzilmaviy shart-sharoitlar yetarli darajada shakllantirilmagan.  

O‘zbekiston Respublikasida, birinchi navbatda, fundamental tadqiqotlarni olib borishni qo‘llab-

quvvatlash ayrim davlat fondlari muvaffaqiyatli faoliyat ko‘rsatmoqda, qidiruv tadqiqotlarini esa – 

juda kam hollarda.  

O‘zbekistonda innovatsiyalarni tijoratlashtirishda infratuzilma elementlarining bir qismi bo‘lmish 

huquqiy ta’minot alohida ahamiyatga ega. Mamlakatimizda innovatsion, ilmiy-tadqiqot va ilmiy-

texnik faoliyat uchun zamonaviy me’yoriy-huquqiy bazani shakllantirish bozor islohotlarining birinchi 

bosqichidanoq boshlandi, ya’ni 1993-1997 yillarda. Bu ilmiy sohani isloh qilish, birinchi navbatda, 

tadbirkorlikning innovatsion infratuzilmasini yaratish, shuningdek, ilmiy tadqiqotlar va tajriba-

konstruktorlik ishlanmalar natijalari bo‘lgan innovatsiyalarni tijoratlashtirishni davlat tomonidan 

qo‘llabquvvatlashning tashkiliy-iqtisodiy mexanizmlarini yaratish zaruriyati bilan belgilanadi. Ushbu 

jarayonlar hozirgi davrda ham davom etmoqda5.  

Milliy innovatsion korxonalarning yangi texnologiyalariga (foydalanishga tayyor va istiqbolli 

texnologiyalarga) tegishli tijoratlashtirish shakli va natijasi bo‘lmish huquqlarining xalqaro savdosi 

kelajakda O‘zbekiston Respublikasida ushbu huquqlarni saqlab qolish asosida amalga oshirilishi 

lozim. Buning uchun innovatsiya mualliflari, aksiyadorlar, o‘zbekistonlik va xalqaro investorlarning 

manfaatlarini muvozanatlash, shuningdek, davlatning milliy manfaatlarini qondirish uchun 

moslashuvchan huquqiy tizim yaratish zarur, hamda daromadlarni taqsimlash va royalti to‘lashning 

samarali yo‘llarini yaratish va boshqarish muhimdir, ya’ni innovatsiyalarni tijoratlashtirishni samarali 

ta’minlaydigan butun infratuzilma majmuasini takomillashtirish lozim.  

Shuni ham ta’kidlash kerakki, so‘nggi yillarda O‘zbekistonda tashkil etilayotgan texnologiyalar 

transferi markazlari faollik xususiyatiga ega emas, chunki ular asosan xalqaro hamkorlikka qaratilgan 

bo‘lsada mamlakat ichidagi firmalar bilan ishlaydilar. Bu innovatsion sohadagi huquqiy qiyinchiliklar 

 
5 Сурат, Л.И. Анализ потенциальных возможностей коммерциализации вузовских инноваций в малых  

инновационных предприятиях./ Сурат Л.И.// Транспортное дело Росси- 2011.- №1.С.43-45  

bilan, shuningdek, siyosiy beqarorlik, valyuta kurslarining tez-tez o‘zgarishi va boshqa omillar bilan 

bog‘liq. Bularning barchasi mintaqaviy va mintaqalararo innovatsion hamkorlik imkoniyatlarini 

cheklab qo‘yadi.  

Innovatsiyalarni tijoratlashtirish uchun samarali infratuzilmaning quyidagi huquqiy tarkibiy qismlarini 

ajratib ko‘rsatish mumkin:  

1) innovatsiyalarni moliyalashtirish sohasidagi qonunchilikni takomillashtirish, O‘zbekiston 

Respublikasi Fanlar akademiyasining ilmiy-tadqiqot institutlari va vaqtinchalik ijodiy 

(innovatsion) jamoalar faoliyatini moliyalashtirishning soddalashtirilgan sxemalari;  

2) ilgari amalga oshirilgan (tijoratlashtirilgan) loyihalardan olingan foydani yangi innovatsion 

loyihalarga reinvestitsiya qilishni huquqiy qo‘llab-quvvatlash;  

3) milliy brendlarni shakllantirish va tijoratlashtirishni rag‘batlantirish sohasidagi qonunchilikni 

rivojlantirish;  

4) klaster tuzilmalarining shakllanishi va faoliyatini samarali tashkiliy-huquqiy qo‘llab-quvvatlash; 

istiqbolli innovatsion texnologiyalarga bo‘lgan huquqlarni sotish uchun asosiy baza sifatida 

ularning faoliyatini qonuniy ta’minlashda davlat ishtirokini ta’minlash;  

5) innovatsion sohada davlat-xususiy sherikchilikni rivojlantirish uchun qonunchilik infratuzilmasini 

yaratish;  

6) chet elga sotiladigan istiqbolli texnologiyalarga bo‘lgan huquqlarni O‘zbekiston Respublikasida 

saqlanib qolishini ta’minlash;  

7) ikki tomonlama ahamiyatga ega innovatsion texnologiyalarni tijoratlashtirish jarayonining 

ishtirokchilari uchun qonuniy rag‘batlantirish tizimini shakllantirish.  

Qonunchilik sohasida barcha masalalarini qamrab olish harakatidan voz kechish lozim. Innovatsion 

faoliyatni qonuniy va moliyaviy ta’minlashning ba’zi eng ustuvor muammolarini tanlab olish va hal 

qilish O‘zbekistonda samarali milliy innovatsion tizimni yaratish nuqtai nazaridan juda muhimdir.  

